
ҚОҒАМДЫҚ САНАНЫ ЖАҢҒЫРТУДАҒЫ САЯСИ МҼДЕНИЕТ РҾЛІ 

 

Кусанова Акерке Нурлановна 

Л.Н. Гумилев атындағы ЕҰУ «Саясаттану» мамандығының 1 курс магистранты, 

Астана, Қазақстан 

Ғылыми жетекшісі – И.С.Рыстина 

Саяси мәдениет түсінігімен оның қалыптасуына байланысты әлемдік зерттеушілер 

арасында келісімге келген ортақ пікір жоқ. Саяси мәдениеттің мағыналық түсінік аясының 

кендігіне байланысты және оны түсіндіруде әр түрлі кӛзқарастар орын алғандықтан саяси 

мәдениет туралы анықтамалар бірізді емес, әрқилы болып келеді. 

Саяси мәдениет туралы айтқанда, ең алдымен мәдениет дегеніміздің ӛзі не екенін 

анықтап алу қажет. Ӛйткені саяси мәдениеттің ӛзі жалпы мәдениеттің белгілі бір бӛлшегі, 

құрамдас бӛлігі. Саяси мәдениетке қатысты ғылыми ортада мойындалған белгілі бір 

анықтаманын жоқтығы секілді, мәдениетке байланысты да жалпыға ортақ анықтама жоқ. 

Мәдениеттің мазмұндық ауқымы ӛте кең. Мәдениет қоғамда әлеуметтік қарым-қатынастарды 

реттеуде, олардың тұтастығын, қауіпсіздігі мен тұрақтылығын қамтамасыз етуде шешуші 

рӛл атқарады. Қоғамның мәдениеті адамдар мен топтардың ӛмір сүру стилі мен тәжірбиелік 

іс-әрекеттерінің нәтижесімен астасып жатыр. Мәдениеттің негізін құрайтын құрамдас бӛлігі 

әлеуметтік құндылықтар мен нормалар жүйесі. Тек мәдени құндылықтар мен нормалар 

арқылы ғана адамдар бір-бірімен ӛзара қатынастарын реттей алады. Осы тұрғыда мәдениет 

қоғамдық ӛмірді реттей алады және ұйымдастырады. Мәдениеттің ұйымдастыру рӛлінің 

бастамасы адамдардың «іс-әрекет ету шекарасын» анықтайды. Тек осы мәдени нормалар мен 

құндылықтар негізінде ғана адамдар, ӛзара қарым-қатынас кезінде ӛзін-ӛзі кӛрсете, дәлелдей, 

бақылай алады. Нәтижесінде іс-әрекеттерді ӛзара реттеу кезінде адамдар материалды және 

рухани мәдениет түрінде кӛрініс беретін әртүрлі құндылықтарды жасайды. Аталған 

құндылықтар сол қоғамның мәдени ӛмірінің ажырамас негізгі бір бӛлігі болып табылады.  

Қоғамның әлеуметтік құрылымы мен мәдениеттің ӛзара байланысын, әртүрлі 

халықтар мен ұлттардың саяси үрдісінің дамуында дәстүрлер мен дағдылардың ықпал ету 

деңгейін, саясаттағы психологиялық факторлардың рӛлін қарастырғанда ерте заман 

ӛкілдерінің ойларын атап ӛтпеуге болмайды.  

«Саяси мәдениет» сӛзін ең алғаш XVIII ғасырда неміс философы И. Гердер «Адамзат 

тарихындағы философия идеясы» еңбегінде қолданған болатын. Ол саясат пен мәдениеттің 

арақатынасын зерттей келе, «Саяси мәдениеттің дамуы», «Саяси мәдениетті таратушы» 

деген тіркестерді айналымға енгізді [1]. 

Саяси мәдениет концепциясы ең алғаш 1965 жылы Х. Файнер «Саяси мәденеитті» 

ӛзінің (1956) «Еуропа елдерін басқару жүйесі» атты кітабында қысқаша «Ұлыбритания, 

Франция, Германия, Кеңес Үкіметі елдерінің саяси мәдениеті мен басқару жүйесін 

салыстырмалы зерттеу» бӛлімінде қарастырған [2]. Алайда аталған кітапта саяси мәдениетке 

нақты бір анықтама берілмеген. Дәл осы жылы саяси мәдениет концепциясын жасауға алғаш 

қадам жасаған американ саясаттанушысы Г. Алмонд ӛзінің «Салыстырмалы саяси жүйелер» 

атты мақаласында саяси мәдениетке жүйелі түрде анықтама берді. Еңбекте саяси жүйені 

талдай отырып, оның екі деңгейін ұсынады: институционалды және бағдарлық 

(ориентациялық). Институционалды деңгей әлеуметтік құрылымды қарастырса, ал 

бағдарлық деңгей саяси мәдениетті қарастырады [3]. Саяси мәдениет концепциясын Г. 

Алмонд пен С. Верба ӛздерінің «Азаматтық мәдениет. Бес ұлттың саяси қағидалары және 

демократия» еңбегінде әрі қарай жалғыстырады. Олар бойынша «саяси мәдениет» жүйедегі 

ӛзіндік рӛліне, саяси жүйеге қатысты және оның әртүрлі бӛлімдеріне және қағидаларына 

қатысты спецификалық саяси бағыт-бағдарлар -  қағидалар жиынтығы. Бұл әлеуметтік 

объектілер мен үрдістердің ерекше жиынтығына байланысты бағыт-бағдарлар жиынтығы. 

Саяси мәдениеттің негізгі міндеті қоғамдық ғылымдардың саяси белсенділігін арттыру 

немесе демократия қағиадалары мен құндылықтарын орнату және оны басқа елдерге тарату 

[4]. 

 Саяси мәдениет концепциясының одан әрі дамуына ықпал еткен аталған авторлардың 

1965 жылы шыққан «Саяси мәдениет және саяси даму» еңбегі болды. Аталған зерттеу 

жұмысы 13 мемлекеттің саяси мәдениетіне түсініктеме беруге және салыстырмалы талдауға 

мүмкіндік берді.  

Бастапқыда саяси мәдениет ұғымы саяси жүйелерді салыстыру мен топтастыру деп 

айқындаған Г. Алмонд мынадай анықтама берді: «Әрбір саяси жүйе саяси іс-әрекетке, 

саясатқа қатысты бағдарлардың бірлігіне негізделеді. Яғни, саяси мәдениетті саяси іс-

әрекетке байланысты анық немесе жасырын бағдарлар құрайды» [5]. 

Г. Алмонд адамдардың субъективті психологиялық бағдарларын зерттеу арқылы 

тұтас қоғамның дамуын түсінуге болатынын, ӛйткені саяси үрдістің деңгейін оған қатысатын 

адамдардың кӛңіл күйлері, сенімдері мен сезіміне тікелей байланысты қарастырды.   

Г. Алмонд пен С. Верба ӛздерінің «Азаматтық мәдениет» атты еңбегінде саяси 

мәдениетке анықтама бере отырып, саяси мәдениетті анықтайтын оның тӛрт негізін кӛрсетті.  

1. Саяси мәдениет тұрғындарға тән саяси бағдардың бірлігімен ерекшеленеді.  

2. Саяси мәдениеттің танымдық, сезімдік және бағалау құрамалары саяси 

нақтылыққа қатынастағы сенімдерді, саясатқа қатынастағы сезімді, саяси құндылықтарға бой 

үйретуді қамтиды.  

3. Саяси мәдениет бірқатар факторлардың әсерімен құралады: балалық әлеуметтену, 

білім алу, бұқаралық ақпарат құралдарына ашықтық, үкімет мекемелерімен қатынасу 

тәжірбиесі, әлеуметтік-экономикалық нақтылықпен әсері.  

4. Саяси мәдениет саяси және үкіметтік құрылымдардың қызмет етуіне әсер етеді, 

бірақ ол олардың қызметін анықтай алмайды. Саяси мәдениет пен саяси құрылымдар 

арасындағы себепші тәуелділік олардың қызмет ету саласына сәйкес екіжақты [5, 134 б.]. 

С. Верба қоғамның саяси мәдениетін тәжірбиелік сенімдер, экспрессивті рәміздер мен 

құндылықтар жүйесі ретіндегі кӛрініске ие және осылардың жиынтығы саяси әрекет жүзеге 

асып отырған жағдайдың шеңберін анықтайды, яғни саяси мәдениет саясатқа қатынастағы 

субъективті бағдарлардв қамтамасыз етеді деп қарастырады [6].  

Автор саяси мәдениетті ең бірінші адамдардың саясат туралы эмпирикалық сенімінің 

жүйесі ретінде кӛрсетуге мән береді, яғни кез келген елдің саяси мәдениетінің ажырамас 

бӛлігі экспрессивті саяси рәміздер, сонымен қатар құндылықтар жүйесі болып табылады. 

Саяси мәдениет ең біріншіден саяси сенім, яғни саяси іс-әрекет пен саяси институттардың 

үлгісі туралы ойлардың құндылықтық-нормативті жүйесі [6, 148 б.].  

Т. Парсонс пен Е. Шилс саяси бағдарларды жіктеуде саяси мәдениетті саяси санамен 

бірге қарастырды.  

Саяси мәдениет саяси сана мәдениетімен шектеліп қана қоймайды, ол тәжірбиелік іс-

әрекет бағытына да қарай дамиды. Осы тұрғыда саяси сана мәдениеті мен саяси жүріс-тұрыс 

мәдениеті қатар тұрып, тұлғаның саяси үрдіске, саяси жүйеге және саяси үрдістің тұлғаға 

тәжірбиелік қатынасымен сипатталады. Саяси мәдениет қоғамның саяси ӛмірінің барлық 

салаларында таралады және ӛзіне саяси сана мәдениетін, саяси жүріс-тұрыс мәдениетін, 

саяси институттар қызметін қоса қарастырады.  

Е. Вятр бойынша, саяси мәдениет «кӛзқарастар, құндылықтар және азаматтардың 

билеуін мінез-құлық үлгілері» бар. Польшалық ғалым ӛзінің еңбектерінде саяси мәдениеттің 

құрылымының сыйымды және барынша кӛлемді сипаттамасын береді. «Біз саяси мәдениетке 

жатқызамыз - деп жазады Е. Вятр, а) саясат туралы білім, айғақтармен танысу, оларға деген 

қызығушылық; б) саяси құбылыстардың бағасы, биліктің қалай ӛмір сүру керектігі туралы 

бағалау пікірлері; в) саяси кӛзқарастардың эмоционалды қыры, олар мысалы отанға деген 

махаббат, жауларға деген ӛшпенділік; г) аталған қоғамда танылған саяси тәртіптің үлгілері, 

олар саяси ӛмірде қалай әрекет етуге болады және қалай әрекет еткендігі жӛн екендігін 

анықтайды». Саяси мәдениеттің аталған түсінігі диссертациялық зерттеудің авторына 

барынша жақын, себебі оның құрамына саяси мінез-құлықтың үлгілері кіреді.  

Саяси мәдениет туралы түсініктердің дамуыоның соңғы тұжырымдамасына ие болуға 

мүмкіндік бермейді. Саяси мәдениетті әлдебір ұжымдық, құрылымдық, әр түрлі 

элементтерден құралған тұтас ретінде қарастыра отырып қоғамдық ӛмірдің жаңа 

қырларының, саясаттың субъектілері арасындағы жаңа байланыстардың кӛрінуі осы 

саясаттану санатының түсінігіндегі жаңа реңктердің туындауына сӛзсіз әкеледі. Саяси 

мәдениеттің ықпалымен дамитын саяси үдеріс, ӛз кезегінде аталған саяси жүйенің 

қатысушыларының кӛзқарастары мен бағдарларының барлық жүйесіне ықпал етеді. Алайда, 

бұл саяси мәдениет құрылымында оның маңызын анықтайтын, кейбір константтардың 

жоқтығын білдірмейді. Тұлғаның саяси әлеуметтенуі және саясилануы арқылы оның саяси 

үдеріске тартылу деңгейін анықтау арқылы ықпал ететін саяси дағдылардың, білімдердің, 

шеберліктердің жиынтығы бола отырып, тұлғаның, әлеуметтік топтың, саяси мінез-

құлықтағы үлгілерді ӛсіруге, әзірлеуге бір уақытта ықпал етеді. 

Саяси мәдениет саяси сана мәдениетімен шектеліп қана қоймайды, ол тәжірбиелік іс-

әрекет бағытына да қарай дамиды. Осы тұрғыда саяси сана мәдениеті мен саяси жүріс-тұрыс 

мәдениеті қатар тұрып, тұлғаның саяси үрдіске, саяси жүйеге және саяси үрдістің тұлғаға 

тәжірбиелік қатынасымен сипатталады. Саяси мәдениет қоғамның саяси ӛмірінің барлық 

салаларында таралады және ӛзіне саяси сана мәдениетін, саяси жүріс-тұрыс мәдениетін, 

саяси институттар қызметін қоса қарастырады.  

Жалпылама алғанда барлық зерттеушілер қандай да болмасын қоғамның саяси 

мәдениетінің ерекшелігін анықтау үшін, саяси қағидалар мен бағыт-бағдарларды, топ пен 

жеке тұлғаның жүріс-тұрыс үлгілерін, саяси институттардың қызмет ету ерекшелігін, 

құндылықтардың қоғамға таралуы секілді феномендерге сүйенеді.  

Саяси мәдениет ӛзіне құраушы бӛліктері ретінде кӛптеген ұрпақтар ӛмірі негізінде 

қалыптсақан саяси дәстүрлерді, ӛмір сүріп отырған саяси тәжірбиені, идеяларды, сенімдерді 

қамтиды. Ол ӛмір сүріп отырған саяси жүйеге, оны құрайтын институттарға және ондағы 

қызмет етіп отырған адамның, қоғамның және мемлекеттің ӛзара қатынастарының 

принциптеріне қатынастағы адамдардың бағдары мен қағидаларын қамтиды.   

